
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-8129/22 

Datum: 28.12.2022. godine 

 

Na osnovu člana 70. Zakona o javnim nabavkama BiH („Službeni glasnik BiH“, broj 39/14, 59/22) i 

člana 110. Statuta Općine Jajce („Službene novine Općine Jajce“, broj 3/08) u postupku javne nabavke 

radova koji se odnose na sanaciju dijela lokalne ceste Hrastovi-Kruščica, općina Jajce, putem 

otvorenog postupka javne nabavke, broj nabavke 02-11-7-8129/22, čije obavještenje o nabavci je 

objavljeno na portalu javnih nabavki pod brojem 1190-1-3-123-3-46/22 od 14.10.2022. godine, 

Općinski načelnik donosi 

 

O D L U K U 

o izboru najpovoljnijeg ponuđača 

 

I 

Ugovor o sanaciji dijela lokalne ceste Hrastovi-Kruščica dodjeljuje se ponuđaču „BH4“ d.o.o. Jajce. 

 

Konačna cijena radova koji su predmet postupka javne nabavke utvrđena je na osnovu ponude 

odabranog ponuđača broj 39-12/22 i ista sa uključenim PDV-om iznosi 836.550,00 KM (slovima: 

osamstotinatridesetšesthiljadapetstotinapedeset i 32/100 konvertibilnih maraka). 

 

II 

Ponuđač iz tačke I ove Odluke ocijenjen je kao kvalifikovan, a njegova ponuda od svih kvalifikovanih 

ponuda je najpovoljnija prema kriteriju za dodjelu ugovora iz člana 64. stav (1) tačka b) Zakona o 

javnim nabavkama BiH (najniža cijena). 

 

III 

Ova odluka objavit će se na web stranici Ugovornog organa www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

IV 

Odabrani ponuđač iz tačke I ove odluke dužan je u roku od 5 (pet) dana od dana prijema ove odluke 

dostaviti ugovornom organu dokumentaciju koja je zahtijevana tenderskom dokumentacijom. U 

suprotnom, ugovorni organ će postupiti u skladu sa članom 72. stav (3) Zakona o javnim nabavkama 

BiH.  

Ove obaveze se oslobađa ponuđač ukoliko je nevedenu dokumentaciju dostavio u svojoj ponudi. 

 

O b r a z l o ž e nj e 

 

Ugovorni organ – Općina Jajce je provela postupak javne nabavke radova koji se odnose na dijela 

lokalne ceste Hrastovi-Kruščica, općina Jajce, putem otvorenog postupka javne nabavke, broj nabavke 

02-11-7-8129/22, čije obavještenje o nabavci je objavljeno na portalu javnih nabavki pod brojem 

1190-1-3-123-3-46/22 od 14.10.2022. godine. 

U predmetnom postupku javne nabavke Rješenjem Općinskog načelnika broj 02-11-7-8129/22 od 

10.10.2022. godine imenovana je Komisija za javne nabavke.   

Komisija za javnu nabavku je ugovornom organu dostavila Zapisnik o ocjeni ponuda uz preporuku 

broj 02-11-7-8129/22 od 28.12.2022. godine i Izvještaj o toku i završetku e-Aukcije od 28.12.2022. 

godine. 

U postupku je utvrđeno da je komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da je blagovremeno zaprimljeno 5 (pet) ponuda i to ponude privrednih društava: 

 

1. „STRUKTURA“ d.o.o. Jajce 

2. „KOMOTIN“ d.o.o. Jajce 

3. „MUKIĆ-KOMERC“ d.o.o. Jajce 

4. „MRKONJIĆPUTEVI“ d.o.o. Mrkonjić Grad 

5. „BH4“ d.o.o. Jajce 

 

Komisija je preuzela izvještaj o preuzimanju tenderske dokumentacije od strane ponuđača i utvrdila 

da su ponuđači preuzeli tendersku dokumentaciju sa portala javnih nabavki.  

 

Ocjenom zaprimljene ponude ponuđača „MRKONJIĆPUTEVI“ d.o.o. Mrkonjić Grad, komisija je 

utvrdila da zaprimljena ponuda nije dostavljena u skladu sa postavljenim uslovima u otvorenom 

postupku, tj. ponuda ne sadrži tražena dokumenta. Naime, tačkom 15.1.c) tenderske dokumentacije 

traženo je da ponuđači u svrhu dokazivanja tehničke i profesionalne sposobnosti trebaju imati 

minimalno 15 stalno zaposlenih radnika, a kao dokaz istom traženo je tačkom 15.2.c) da dostave 

original ili ovjerenu kopiju potvrde o broju uposlenih/liste osiguranih lica izdatu od nadležne 

ustanove, ne stariju od 3 (tri) mjeseca od datuma predaje ponude. Uvidom u ponudu ponuđača 

„MRKONJIĆPUTEVI“ d.o.o. Mrkonjić Grad, komisija je utvrdila da je ponuđač dostavio listu 

uposlenih radnika, ali je ista starija od 3 (tri) mjeseca od datuma predaje ponude (lista je izdata 

07.07.2022. godine, dok je datum predaje ponude 21.12.2022. godine). S obzirom na to da je članom 

57. Zakona o javnim nabavkama propisano da se u postupku javne nabavke ponuđač pridržava 

zahtjeva i uslova iz tenderske dokumentacije, te članom 68. ZJN da se ponuda odbacuje u slučaju kada 

nije potpuna i ne ispunjava zahtjeve iz tenderske dokumentacije, komisija za javne nabavke je ponudu 

ponuđača „MRKONJIĆPUTEVI“ d.o.o. Mrkonjić Grad ocijenila neprihvaljivom. 

 

Ocjenom ostalih zaprimljenih ponuda komisija je utvrdila da su zaprimljene ponude dostavljene u 

skladu sa postavljenim uslovima u otvorenom postupku, tj. ponude sadrže tražena dokumenta, te su 

ponuđači ocijenjeni kao kvalifikovani. Nakon ocjene kvalifikacije ponuđača prešlo se na finansijsku 

evaluaciju ponuda te provjeri računskih operacija u cilju utvrđivanja eventualnih računskih greški. 

Komisija nije utvrdila računske greške. 

 

Tenderskom dokumentacijom u ovom postupku javne nabavke predviđeno je zakazivanje e-Aukcije. 

Prije zakazivanja e-Aukcije, komisija je utvrdila sljedeću rang-listu kvalifikovanih ponuđača (prema 

kriteriju najniža cijena): 

 

1. „MUKIĆ-KOMERC“  d.o.o. Jajce 

- ponuđena cijena sa PDV-om iznosi 1.063.442,43 KM 

- ponuđena cijena bez PDV-a iznosi 908.925,15 KM 

2. „KOMOTIN“ d.o.o. Jajce 

- ponuđena cijena sa PDV-om iznosi 1.070.659,25 KM  

- ponuđena cijena bez PDV-a iznosi 915.093,38 KM 

3. „STRUKTURA“ d.o.o. Jajce  

- ponuđena cijena sa PDV-om iznosi 1.072.349,36 KM  

- ponuđena cijena bez PDV-a iznosi 916.537,91 KM 

4. „BH4“ d.o.o. Jajce 

- ponuđena cijena sa PDV-om iznosi 1.238.474,19 KM 

- ponuđena cijena bez PDV-a iznosi 1.058.524,95 KM 

Nakon e-Aukcije koja je zakazana za 28.12.2022. (početak e-Aukcije 09:15 - završetak 10:23 sati) i na 

koju su pozvani kvalifikovani ponuđači, utvrđena je konačna rang-lista (prema kriteriju najniža 

cijena): 

 

1. „BH4“  d.o.o. Jajce 

- ponuđena cijena sa PDV-om iznosi 836.550,00 KM 

- ponuđena cijena bez PDV-a iznosi 715.000,00 KM 

2. „MUKIĆ-KOMERC“ d.o.o. Jajce 

- ponuđena cijena sa PDV-om iznosi 838.890,00 KM 

- ponuđena cijena bez PDV-a iznosi 717.000,00 KM 

3. „KOMOTIN“ d.o.o. Jajce 

- ponuđena cijena sa PDV-om iznosi 1.070.659,25 KM  

- ponuđena cijena bez PDV-a iznosi 915.093,38 KM 

4. „STRUKTURA“ d.o.o. Jajce  

- ponuđena cijena sa PDV-om iznosi 1.072.349,36 KM  

- ponuđena cijena bez PDV-a iznosi 916.537,91 KM 

 

Ponuđač „BH4“ d.o.o. Jajce je svoju početnu ponudu nakon provedene e-Aukcije umanjio za procenat 

od 32,45 % (približna vrijednost procentualnog umanjenja nakon zaokruživanja na dvije decimale), i s 

obzirom na to da se tehnička specifikacija sastoji od više pozicija tada se svaka od pozicija umanjuje 

za isti procenat koliko iznosi konačno procentualno umanjenje ukupne cijene postignute nakon e-

Aukcije. 

 

Ugovorni organ nije našao razloge nepravilnosti niti propuste u radu komisije. U postupku je 

ocijenjeno da je komisija postupila u skladu sa Zakonom o javnim nabavkama, podzakonskim aktima, 

internim aktima i tenderskom dokumentacijom. 

Na osnovu navedenog odlučeno je kao u dispozitivu ove odluke. 

 

 

 

 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

roku od 10 (deset) dana od dana prijema Odluke.  

Svaki ponuđač koji ima legitimni interes u predmetnom postupku javne nabavke, a koji smatra da je 

ugovorni organ prekršio jednu ili više odredbi Zakona o javnim nabavkama, ima pravo uložiti žalbu u 

pisanoj formi u roku od 10 (deset) dana od dana prijema ove odluke u skladu sa članom 99. i 101. 

Zakona o javnim nabavkama. 

 

 

 

 

 

 

 

Dostaviti:                                                                                                     Općinski načelnik 

- Ponuđačima                                                                                           Edin Hozan 

- Službenik za informisanje 

- a/a          


